
3. ᖃᐅᔨᒪᑦᓯᐊᑐᒍᑦ ᓄᓇᕕᒻᒥ ᐃᒡᓗᖃᕐᓂᒨᓕᖓᔪᓂᒃ ᐱᓀᓗᑕᕐᓂᒃ.  ᐱᓇᓱᖃᑎᒌᒍᑎᖃᕐᑐᒍᑦ ᑲᓇᑕᐅᑉ ᑲᕙᒪᖓᓂᒃ, 
ᐅᑭᐅᕐᑕᑐᒨᓕᖔᔪᓂᒃ ᐸᕐᓀᒍᑎᓕᕆᔨᓂᒃ ᐊᒻᒪᓗ ᑯᐯᒻᒥ ᐃᒡᓗᓕᕆᔨᒻᒪᕆᓐᓂᒃ ᑕᒪᓐᓇ ᐋᕐᕿᕈᑎᑦᓴᓯᐅᕐᓱᒍ.
2018-2019-ᒥ ᑮᓇᐅᔦᑦ ᑐᕌᒐᖏ ᑦ ᐃᓚᐅᑎᑦᓯᔪᑦ ᑮᓇᐅᔭᕐᑕᓰᒍᑎᓂᒃ $42 ᒥᓕᐊᓐᓂᒃ, ᐊᕐᕌᒍᕐᓂ ᑕᓪᓕᒪᓂ ᐊᒡᒍᓯᒪᑎᓪᓗᒋᑦ, 
ᐃᒡᓗᓕᐅᕈᑎᑦᓴᓄᑦ.  ᑖᒃᑯᓇᖕᖓᑦ $15 ᒥᓕᐊᓐ ᐊᑐᕐᑕᐅᓛᕐᑐᑦ ᓴᓇᒍᑎᐅᓗᑎᒃ 45-ᓂᒃ ᓇᖕᒥᓂᖅ ᐃᒡᓗᕆᔭᐅᔪᑦᓴᓂᒃ, ᐊᒻᒪᓗ $22 
ᒥᓕᐊᓐ ᐱᖓᓱᓂᒃ ᐱᖁᑎᓂᒃ ᓴᓂᕐᕓᓯᒪᕕᓐᓂᒃ ᐃᒡᓗᔪᐊᑦᓴᓂᒃ ᐊᑲᐅᓯᓕᐅᒥᑎᑦᓯᒍᑎᐅᓛᕐᑐᓂᒃ ᓴᓇᕕᐅᖃᑦᑕᓛᕐᑐᓂ ᐱᓇᓱᐊᓕᕐᐸᑕ.
ᐳᐳᐃᒍᕐᑌᓕᑕ 2014-ᒥᓂᑦ, 649-ᓂᒃ ᓄᑖᓃᒃ ᓴᓇᔭᐅᔪᖃᕐᓯᒪᓕᕐᒪᑦ.  ᓱᓕᒋᐊᓪᓚᒃ, ᓄᑖᒥᒃ ᐊᕐᕌᒍᓄᑦ-ᑕᓪᓕᒪᓄᑦ ᐸᕐᓀᒍᑎᒃ 
(2017-2022) ᐱᕕᖃᕐᑎᓯᓛᕐᒥᔪᖅ 350 ᓄᑖᑦ ᐃᒡᓗᐃᑦ ᓴᓇᔭᐅᓂᑦᓴᖏ ᓐᓂᒃ.  ᑕᒪᓐᓇ ᐅᖃᕇᕐᓱᒍ, ᐃᓱᒪᒋᔭᖃᕐᑐᒍᑦ 
ᑕᑯᓐᓇᕆᐊᖃᕆᐊᖃᕋᑦᑕ ᐃᓄᐃᑦ ᐃᒡᓗᖏ ᑦᑕ ᐅᖓᑖᓃᑦᑐᓂᒃ ᑲᒪᒋᔭᖃᕈᓐᓇᓯᓂᐊᑐᐊᕈᑦᑕ ᓄᓇᕕᒻᒥ ᐃᒡᓗᓄᑦ ᖃᓄᐃᓕᖓᒍᓯᕐᒥᒃ.
ᑕᒪᓐᓇ ᐱᑦᔪᑎᐅᑎᓪᓗᒍ, ᓄᐃᑦᓯᓯᒪᕗᒍᑦ ᓇᖕᒥᓂᖅ ᐃᒡᓗᓕᐅᕐᑐᓂᒃ ᐃᑲᔪᕐᓯᒍᑎᓂᒃ ᐃᑲᔪᕐᓯᒪᑦᓯᐊᕈᒪᑦᓱᑕ ᓇᖕᒥᓂᖅ ᐃᒡᓗᖃᕐᓂᒥᒃ 
ᓄᓇᕕᒻᒥ.
ᑭᖑᓪᓕᐹᖅ ᑮᓇᐅᔦᑦ ᐸᕐᓇᑕᐅᒍᑎᖓ ᐋᕐᖀᓯᒪᓚᐅᔪᔪᖅ $1 ᒥᓕᐊᓐᓂᒃ ᑮᓇᐅᔭᕐᑕᓰᓂᕐᒥᒃ ᑯᐯᒻᒥ ᐃᒡᓗᓕᕆᔨᒻᒪᕆᖏ ᑦ 
ᐊᑐᓕᕐᑎᓯᒍᓐᓇᖁᑦᓱᒋ5 ᓄᑖᒥᒃ ᐱᕕᖃᕐᑎᓯᒍᑎᐅᓂᐊᕐᑐᒥᒃ ᐃᒡᓗᒥᒃ ᐊᑦᑕᑐᕐᑐᓂᒃ ᓇᔪᕐᑕᒥᓂᒃ ᓇᖕᒥᓂᕐᑖᕈᓐᓇᓯᑎᑦᓯᓗᓂ.
ᑕᑕᒪᒃᑯᑎᒎᓇ ᐱᓇᓱᐊᕐᓂᑎᒍᑦ, ᐱᑕᖃᕐᑎᓯᕗᒐᑦ ᐃᓄᐃᑦ ᓄᓇᓕᖏ ᓐᓂᒃ ᐊᐅᓚᑦᓯᒍᓐᓇᓂᕐᓴᐅᒍᑎᓂᒃ ᐃᓅᑦᓱᑎᒃ ᐊᕙᑎᒥᓃᑦᑐᓂᒃ.  
ᑭᓇᓕᒫᒃᑯᑦ, ᓇᓂᒥᐅᑕᑦᓴᔭᐅᒐᓗᐊᕈᑎᒃ ᓇᓂᒥᐅᖑᒐᓗᐊᕈᑎᓗ ᐱᔪᓐᓇᐅᑎᖃᕐᒪᑕ ᐃᓅᒍᓐᓇᕆᐊᖃᕐᓂᒥᒃ ᐊᑦᑕᓇᕐᑐᑕᖃᖕᖏᓯᐊᕐᑐᒥ 
ᐃᓗᓯᖃᑦᓯᐊᓇᕐᑐᒥᓪᓗ ᓇᔪᒐᖃᕐᓗᑎᒃ.  ᑲᔪᓯᓚᖓᕗᒍᑦ ᐱᓇᓱᖃᑎᒌᒍᑎᕗᓐᓂᒃ ᓄᓇᓕᓕᒫᓅᓕᖓᔪᓂᒃ ᑎᒥᐅᔪᓂᒃ 
ᐱᓇᓱᐊᖃᑎᕗᓐᓂᓗ, ᐆᑐᕋᐅᑎᒋᓗᒍ ᑯᐯᒻᒥ ᐃᒡᓗᓕᕆᔨᒻᒪᕆᒃᑯᓂᒃ, ᐱᐅᓯᒋᐊᕆᒍᑎᑦᓴᓂᒃ ᓄᓇᕕᒻᒥᐅᑦ ᐃᓅᓯᖓᑕ ᐱᐅᔫᓂᖓᓂᒃ.
ᖁᓚᖕᖏᓚᒍᑦ ᐱᓇᓱᖃᑎᒌᓐᓂᑯᑦ ᐱᐅᓯᒋᐊᕆᖃᑎᒌᓚᖓᒐᑦᑕ ᐃᒡᓗᓄᑦ ᖃᓄᐃᓕᖓᔪᒦᓐᓂᑎᓐᓂᒃ ᓄᓇᕕᒻᒥ.

ᔮᓐ ᐴᓭ

ᑭ

3. ᐃᓪᓗᐃᓂᐊᕐᓂᖅ ᐃᓄᐃᑦ ᓄᓇᓕᖏ ᓐᓂᒃ ᐱᓀᓗᑕᖃᕐᑎᓯᒻᒪᕆᑉᐳᖅ. ᐅᖓᑖᓅᕐᑐᓂᒃ 100-ᓂᒃ ᐃᓪᓗᓕᐅᓲᖑᒻᒪᑕ ᐊᕐᕌᒍᑕᒫᑦ 
ᑭᓯᐊᓂ ᓈᒻᒪᓚᐅᕐᓯᒪᖕᖏ ᑐᐃᑦ ᑭᖕᖒᒪᒋᔭᐅᔪᓂᒃ ᐃᓪᓗᓂᒃ ᓄᓇᕕᒻᒥ. ᓄᓇᕕᒃ ᑭᖕᖒᒪᒋᔭᖃᖅᑯᑦ 800-ᓂᒃ ᐃᓪᓗᓂᒃ 
ᐊᓯᐅᑎᑕᐅᓚᖓᑐᐊᕐᐸᑦ ᐃᓪᓗᐃᓂᐊᕐᓂᖅ ᐊᒻᒪᓗ ᑖᒃᑯᐊ ᖃᑦᓯᐅᓂᕆᒋᐊᓕᖏ ᑦ ᑎᑭᐅᑎᔭᐅᕙᓪᓕᐊᒐᑎᒃ. ᖃᓄᕐᓖ ᑕᑯᓐᓈᑕᖃᖅᑭᓯ 
“ᐊᖕᖑᑎᒋᐊᕐᓂᒥᒃ” ᐃᓪᓗᓕᐅᕐᓂᒥᒃ ᐱᓇᓱᐊᕐᑕᐅᒍᑎᒃ ᐋᖅᑭᓱᕐᑕᐅᓯᒪᓂᖃᕐᓗᓂ ᐱᑕᖃᕈᓐᓀᑎᑦᓯᒐᔭᕐᑎᓗᒍ ᐃᓄᖃᓗᐊᕐᓂᐅᓲᓂᒃ 
ᐃᓪᓗᒦᑦᑐᓂᒃ ᐃᓄᐃᑦ ᓄᓇᓕᖏ ᓐᓂᒃ? 

ᒪᑭᕝᕕᒃ 

ᐊ

2. 2017-2018-ᖑᑎᓪᓗᒍ ᑯᐯᒃ ᑲᕙᒪᖓ ᓯᕕᑦᑐᕆᐊᕆᓚᐅᔪᒻᒪᑦ ᐊᖏ ᖃᑎᒌᒍᑎᒥᒃ ᑮᓇᐅᔭᖃᕐᑎᓯᒍᑎᓄᒃ ᓄᓇᕕᒻᒥ 
ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓂᒃ ᐃᑯᓪᓚᑎᑦᓯᒋᐊᕈᑎᓂᒃ ᐃᓱᓕᓐᓂᖓ ᒫᑦᔨ 31, 2019-ᒨᕐᓱᒍ.  ᐊᖏ ᖃᑎᒌᒐᓱᐊᕈᑎᓂᒃ 
ᐱᓇᓱᐊᕈᒪᒐᑦᑕ ᓄᑖᒥᒃ ᐊᖏ ᖃᑎᒌᒍᑎᑖᕈᒪᑦᓱᑕ.
ᑕᒪᓐᓇ ᐅᖃᕇᕐᓱᒍ, ᐊᑦᔨᒌᖕᖏ ᑐᑦ ᐱᓇᓱᐊᕐᑌᑦ ᐱᑕᖃᓕᕇᕐᑐᑦ ᐃᑯᓪᓚᑎᑦᓯᒋᐊᕈᑎᑦᓴᐅᓱᑎᒃ ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓂᒃ:
• ᐃᓄᒻᒪᕇᑦ ᐃᑲᔪᕐᑕᐅᒍᑎᖏ ᑦ
• ᖃᖓᑦᑕᔫᒃᑰᕈᑏᑦ ᐊᑭᑭᓪᓕᒋᐊᕈᑎᖏ ᑦ
• ᐃᒡᓗᔪᐊᑉ ᐱᖁᑎᖏ ᑦᑕ ᐊᖑᓇᓱᐊᕈᑎᓂᓪᓗ ᐱᐅᒃᑯᑎᓂᒃ ᓂᐅᕕᕈᑎᓂᒃ ᐃᑲᔪᕈᑏᑦ
•• ᓂᕿᑐᐃᓐᓇᑑᒪᓂᕐᒥᒃ ᓄᓇᓕᒻᒥ ᓴᐳᒻᒥᓯᒪᒍᑏᑦ
• ᓂᕿᓄᑦ ᐊᑐᓪᓗᑐᕆᐊᓕᓐᓄᓗ ᐃᑲᔪᕐᓯᒍᑏᑦ
• ᐅᕐᓱᐊᓗᑦᑖᕈᑎᓂᒃ ᐃᑲᔪᕐᓯᒍᑏᑦ

ᔮᓐ ᐴᓭ

ᑭ

2. ᐊᑭᑐᓂᖓ ᐃᓅᒐᓱᐊᕐᓂᐅᑉ ᐅᖓᕙᒻᒥᐅᓄᑦ ᓄᓇᕕᒻᒥ ᐃᓚᖓᓂ ᓯᑕᒪᕕᓪᓗᐊᑐᒥᒃ (4) ᐊᖏᓂᕐᓴᐅᓲᖑᕗᖅ ᒪᓐᑐᔨᐊᒥ 
ᐊᑦᓱᕈᕐᓇᑑᑎᑦᓯᓚᕆᑦᓱᓂ ᖄᖏ ᕐᓂᑯᓕᐅᕋᓱᐊᕐᑐᓂᒃ ᐊᒻᒪᓗ ᐃᓄᓐᓂᒃ ᐊᓐᓇᐅᒪᒐᓱᐊᕐᓂᕆᔭᖏ ᓐᓂᒃ. ᖃᓄᕐᓖ ᐃᓱᒪᒋᔭᖃᖅᑭᑦ 
ᑯᐯᒃᑯᑦ ᑲᕙᒪᖓ ᖃᓄᐃᓘᕐᑐᓴᐅᒋᐊᖓᓂᒃ ᖁᓕᓂᒃ (10) ᐊᕐᕌᒍᕐᓂ ᙯᔪᓂᒃ ᐃᑲᔪᕐᓯᒐᓱᐊᕐᓂᑯᑦ ᐱᒋᐊᕐᑎᓯᓂᕐᒥᒃ 
ᖃᓄᐃᓘᕈᓯᐅᔪᓂᒃ ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓂᒃ ᓇᓪᓕᖁᐊᒌᓕᐅᒥᑎᑦᑕᐅᒐᓱᐊᕐᑎᓗᒋᑦ ᐊᓯᓕᒫᖏ ᓐᓄᑦ ᑯᐯᒃᒥᐅᓄᑦ? 

ᒪᑭᕝᕕᒃ 

ᐊ

1. ᓄᓇᖃᕐᖄᓯᒪᔪᐃᑦ ᐊᒻᒪᓗ ᐃᓄᐃᑦ ᓇᖕᒥᓂᖅ ᐃᓅᖃᑎᒌᓐᓂᒥᒍᑦ ᐃᒻᒥᒎᕐᑐᓂᒃ ᐃᓕᑕᕐᓇᕈᑎᖃᕇᕐᒪᑕ, ᐊᕐᓱᕈᐊᓚᓇᕐᑐᓂᒃ 
ᐊᓂᒎᑏᒋᐊᓪᓚᓲᖑᑦᓱᑎᒃ, ᐅᐱᒋᔭᖃᕐᓱᑎᒃ ᐊᑦᔨᒌᖕᖏ ᑑᒍᑎᒥᓂᒃ ᐃᓗᕐᕈᓯᕐᒥᓂᓗ, ᑭᓇᐅᓂᕐᒥᓂᒃ ᖃᐅᔨᒪᑦᓯᐊᓱᑎᒃ ᑕᒪᒃᑯᐊᓗ 
ᓱᓪᓕᑕᐅᑎᒋᐊᓪᓚᐸᑦᓱᒋᑦ.
ᓯᕗᓪᓕᐹᖑᑦᓱᓂ ᑖᓐᓇ ᑲᕙᒪᐅᑉ ᖃᓄᐃᓘᕈᑎᑦᓴᓄᑦ ᐸᕐᓇᓯᒪᔭᖓ ᐃᓅᖃᑎᒌᓅᓕᖓᔪᓄᑦ ᐃᓗᕐᕈᓯᕐᒨᓕᖓᔪᓄᓪᓗ ᓄᓇᖃᕐᖄᓯᒪᔪᑦ 
ᐃᓄᐃᓪᓗ ᐱᕙᓪᓕᐊᕈᑎᖏ ᓐᓄᑦ ᑌᒣᓕᖓᔪᓂᒃ ᐃᓱᒪᖃᕈᓯᐅᑉ ᓇᓛᒎᑦᓯᐊᑐᖅ.
ᓯᓯᑕᒣᓕᕐᕿᖓᓗᐊᖕᖑᐊᑐᓄᑦ ᑖᓐᓇ ᐸᕐᓇᓯᒪᔭᖓ ᑐᑭᒧᐊᑦᑎᑕᐅᒍᑎᓕᒃ, ᐃᓚᒋᔭᐅᑎᓪᓗᒍ ᑐᕌᒐᖃᕈᑎᒃ ᐱᕈᕐᓭᓂᕐᒥᒃ 
ᐱᓇᓱᐊᕈᓐᓇᓂᕐᒥᒃ ᐃᑲᔪᕐᓯᓂᕐᒥᒍᑦ ᐱᓇᓱᐊᕈᒪᔭᖏ ᑎᒍᑦ ᓇᖕᒥᓂᖅ ᐊᐅᓚᑦᔭᕈᓐᓇᑕᖏ ᓐᓂᒃ, ᐊᒻᒪᓗ, ᐃᓘᓐᓈᒍ ᑕᑯᓐᓇᓂᕐᓴᕆᓗᒍ, 
ᐃᑉᐱᒍᓱᒍᓐᓇᓯᓂᕐᒥᒃ ᐃᓅᓯᕐᒥᓂ ᑐᑭᑖᕆᔨᐅᓂᕐᒥᓂᒃ.
ᐱᒻᒪᕆᐅᕗᖅ ᐅᖃᕐᓗᒍ ᖃᐅᔨᔭᐅᑎᑦᓯᖃᖕᒥᓚᐅᔪᒐᑦᑕ ᐃᓄᐃᑦ ᐃᓅᓱᑦᑐᐃᑦ ᓄᑖᒥᒃ ᐱᓇᓱᒍᑎᑦᓴᖃᓚᖓᓕᕐᒪᑕ 
ᐱᑕᖃᕐᑎᓯᑦᓯᐊᕈᑎᐅᒋᐊᕐᑐᒥᒃ ᑕᒪᒃᑯᓂᖓ ᑎᑭᐅᑎᔭᖃᑦᓯᐊᕈᑎᑦᓴᖏ ᓐᓂᒃ:  ᐃᓄᐃᑦ ᐃᓅᓱᑦᑐᐃᑦ ᐱᓇᓱᐊᕐᑕᐅᓂᐊᕐᑐᓄᑦ 
ᖃᓄᐃᓘᕈᑎᑦᓴᖓ (2016-2021).  ᑖᓐᓇ ᖃᓄᐃᓘᕈᑎᑦᓴᖅ ᐃᓚᒋᐊᕐᑕᐅᓚᐅᔪᔪᖅ ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏ ᑦ 
ᐃᑲᔪᕐᑐᓯᐊᕌᓘᑎᓪᓗᒋᑦ.
ᐱᐱᒻᒪᕆᐅᕗᖅ ᐱᓇᓱᓐᓂᕗᑦᑕ ᐊᖏᓕᒋᐊᕆᒋᐊᖃᕐᓂᖓ ᐃᓄᐃᑦ ᓇᖕᒥᓂᖅ ᐊᐅᓚᒍᓐᓇᓂᖓᓂ ᐱᐅᓯᒋᐊᕆᖏ ᓐᓇᓗᓂᓗ 
ᐃᓪᓕᕆᔭᖏ ᑦᑕ, ᐱᐅᓯᑐᖃᖏ ᑦᑕ ᐃᓅᑦᔪᓯᖏ ᑦᑕᓗ ᐃᓕᑕᕆᔭᐅᓯᒪᓂᖏ ᓐᓂᒃ.

ᔮᓐ ᐴᓭ

ᑭ

1. ᓄᐃᑕᐅᔪᕕᓂᐅᑎᓪᓗᒍ 1975 ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏ ᖃᑎᒌᒍᑎᖓ ᐃᓄᐃᑦ ᐊᐅᓚᑦᓯᓂᕐᒥᒃ 
ᐋᖅᑭᓱᕐᓯᒪᒍᑎᖃᕈᒪᓂᖏ ᑦ ᐅᑭᐅᕐᑕᑐᒧᑦ ᓄᐃᑕᐅᓚᐅᕐᓂᖏ ᒻᒪᑦ ᑌᒪᖕᖓᓂ ᐃᓄᐃᑦ ᑐᑦᓯᕋᕐᓯᒪᓕᕐᑐᐃᑦ ᐊᐅᓚᑦᓯᕕᑦᓴᒥᒃ 
ᐋᖅᑭᓱᕐᓯᒪᔪᒥᒃ ᓄᑭᖃᕋᔭᕐᑎᓗᒋᑦ ᐱᖁᔭᓕᐅᕈᓐᓇᓂᕐᒥᒃ ᓂᕐᔪᑎᓕᕆᓂᕐᒥᒃ ᐃᖅᑲᑐᐃᕕᓕᕆᓂᕐᒥᓗ. ᖃᓄᕐᓖ ᑕᒪᓐᓇ ᐃᓱᒪᒋᕕᐅᒃ 
ᐊᒻᒪᓗ ᓱᓇᓂ ᐸᕐᓇᓯᒪᒍᑎᖃᖅᑭᑦ ᐃᑲᔪᕐᓯᒐᓱᐊᕐᓂᑯᑦ ᐃᓄᐃᑦ ᓇᒻᒥᓂᖅ ᑐᑭᑖᓲᖑᒍᓐᓇᓯᑎᒐᓱᐊᕐᓗᒋᑦ? 

ᒪᑭᕝᕕᒃ 

ᐊ

ᔮᓐ ᐴᓭ
ᐹᕐᓰ ᓕᐳᕈᓪ ᑐ ᑯᐯᒃ 

ᒪᑭᕝᕕᑯᑦ ᖃᐅᔨᒋᐊᕐᕕᖏ ᑦ

ᐊᐱᕐᓲᑏᑦ ᑭᐅᒍᑏᓪᓗ ᒪᑭᕝᕕᑯᓐᓄᑦ ᐊᒻᒪᓗ ᑯᐯᒃᒥ ᓂᕈᐊᕐᑎᓗᒋᑦ ᓂᕈᐊᕐᑕᐅᑎᒐᓱᐊᕐᑐᓄᑦ


